КОМИ РЕСПУБЛИКАЛӦН ОЛАНПАС

«Коми Республика мутасын вот кокньӧдъяс йылысь да вот кокньӧдъяс йылысь ӧткымын оланпастэчас актӧ вежсьӧмъяс пыртӧм йылысь» Коми Республикаса Оланпаслӧн 6 статьяӧ вежсьӧмъяс пыртӧм йылысь
Примитӧма Коми Республикаса

Каналан Сӧветӧн 



2014 вося кӧч тӧлысь 19 лунӧ 
1 статья. Пыртны «Коми Республика мутасын вот кокньӧдъяс йылысь да вот кокньӧдъяс йылысь ӧткымын оланпастэчас актӧ вежсьӧмъяс пыртӧм йылысь» Коми Республикаса Оланпаслӧн 6 статьяӧ (Коми Республикаса канму власьт органъяслӧн индӧд-тшӧктӧмъяс, 2006, 7 №, 4486 ст.; 2007, 3 №, 4724 ст.; 10 №, 5106 ст.; 2008, 5 №, 201 ст.; 6 №, 286 ст.; 11 №, 620 ст.; 2009, 17 №, 285 ст.; 33 №, 622 ст.; 2010, 17 №, 396 ст.; 44 №, 1013 ст.; 2011, 23 №, 593 ст.; 37 №, 975 ст.; 2012, 34 №, 777 ст.; 50 №, 1144 ст.; 62 №, 1505 ст.; 2013, 37 №, 688 ст.) татшӧм вежсьӧмъяс: 
1 юкӧнӧ содтыны татшӧм сюрӧса 111 да 112 пунктъяс:

«111) организацияяс, мыйяс нуӧны-вайӧны Коми Республика мутасын муниципалитеткостса йитӧдын сынӧд транспортӧн ветлысь-мунысьӧс, сынӧд суднояс юкӧнын, кутшӧмъясӧс урчитӧма ветлысь-мунысьӧс нуӧм-вайӧм вылӧ, кытчӧ тӧрӧны 19 мортӧдз да кутшӧмъяслӧн уджӧдан документацияын пасйӧма грунтӧвӧй да искусственнӧй веркӧсӧн 800 метраӧдз кузьта лэбзян-пуксян визь вылӧ пуксьыны позянлун;  

112) бурвӧчысь организацияяс, мыйяс збыльмӧдӧны ассьыныс уджсӧ Коми Республикаын бурвӧчан уджлӧн верктуя нырвизьясын, мый индӧма «Коми Республика мутасын бурвӧчан уджлы канмусянь отсӧг сетӧм йылысь» Коми Республикаса Оланпасын;». 

2 статья. Индыны, мый «Коми Республика мутасын вот кокньӧдъяс йылысь да вот кокньӧдъяс йылысь ӧткымын оланпастэчас актӧ вежсьӧмъяс пыртӧм йылысь» Коми Республикаса Оланпаслӧн 6 статьяса 1 юкӧнлӧн 111 пунктса положениеясыс (кыдзи гижӧма тайӧ Оланпасын) вынаӧсь 2018 вося ӧшым тӧлысь 31 лунӧдз.   

3 статья. Тайӧ Оланпасыс вынсялӧ сійӧс официальнӧя йӧзӧдан лунсянь да паськалӧ 2014 вося тӧвшӧр тӧлысь 1 лунсянь артмӧм инӧда йитӧдъяс вылӧ. 
Коми Республикаса Юралысь 

2014 вося кӧч тӧлысь 26 лун

